
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

হিন্দু মহিলাগণের হীনাবস্থা ।
১৩


পায় না, এবং তাহারা যাবজ্জীবন মাতুলালয়ে বাস করে। শ্রোত্রিয় কন্যারাই তাঁহাদিগের অতিশয় প্রিয় পাত্রী হইয়া থাকেন। এবং তাহাদের গর্ভে যে সকল সন্তান সন্ততি জন্মায় তাহারাই পৈতৃক ধন ভোগ করে। আহা! কি অসঙ্গত কার্য্য, তাঁহারা ঐ কুলকামিনী সমুহের পাণি পীড়ন করিয়া তাহাদের গর্ভে সন্তানাদি উৎপাদন করেন, কিন্তু তাহাদের ভরণ পোষণের কোন প্রকার উপায় করিয়া দেন না। তাহারা মাতুল গৃহে অতি কষ্টে যথা কথাঞ্চিৎ রূপে প্রতিপালিত হইয়া থাকে, এবং অভিভাবক অভাবে তাহাদের বিদ্যা বুদ্ধিরও অভাব হয়। সেই বিদ্যাভাব প্রযুক্ত তাহাদের অতিশয় অর্থাভাবও ঘটে, সুতরাং সেই বিষম অভাব হইতে নিস্তার পাইবার নিমিত্ত অন্য উপায় পাইয়া কেবল বল্লালী মানের উপরেই নির্ভর করে। তাঁহারা কোন সম্ভ্রান্ত বংশজদিগের আলয়ে বহু অর্থ গ্রহণ পূর্ব্বক তাঁহাদের কন্যাগণকে বিবাহ করেন, ইহাকেই কুল ভঙ্গ বলে।

 আহা! কি বিষাদের বিষয় ঐ কুলীন কুমারগণ পিতৃ সাহায্যাভাবেই ভবিষ্যতের অশুভকর বর্ত্তমান সুখে রত হন্। হায়! অগ্নি যেমন আপনিই আপনার মৃত্যুর হেতু হইয়া থাকে ঐ কুলীন বংশীয়েরাও তদ্রূপ। যেমন অগ্নি হইতে ধূম উৎপন্ন হইয়া মেঘ রূপে পরিণত হয় এবং ঐ মেঘ হইতে বারিবর্ষণ হইয়া আপন বংশকে ধংশ করে, তেমনি এই কুলীন মহাশয়েরাও আপনা হইতেই আপনাদিগের কুল নাশের সৃষ্টি করিয়া থাকেন। তাঁহাদিগের কুল অগ্নি স্বরূপ, ঐ কুল কামিনীগণ ধূম স্বরূপ, এবং তাহা-

		 এই পাতা শেষ সম্পাদিত হয়েছে ১৩:৩৫টার সময়, ২২ মার্চ ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

